
釋徐有貞歸田一日　上御文華殿與李賢王翺論人才

高下　上曰若徐有貞才學亦難得當時有何大罪只是

石亨張軏輩害之寧免後世議論可令原籍爲民

辛巳〈天順五年〉

四月　上謂李賢曰今府庫錢粮所入者少所出者多且

軍官俸一季關銀十四萬餘兩柰何賢對曰自古國家惟

怕宂食今一衛官有二千餘員者在京軍官老弱殘疾者

宜令兵部漸調出外却以軍補其缺以省宂費　上頷之

賢又言軍官有增無減且天地閒萬物有長必有消如人

只生不死無處著矣自古有軍功者雖有金書鉄劵誓以

永存然子孫不一再傳犯法卽除其國或能立功又與其

爵豈有累犯罪惡而不革其爵者今若因循久遠天下官

多軍少民供其俸必致困窮而邦本𧇊矣不可不深慮也

上曰此事固可慮當徐爲之○大明一統志成凡九十卷

七月曹吉祥謀亂及其從子昭武伯曹欽逆黨盡誅之

　〈按吉祥在正統景泰閒屢領兵出征麾下多達官驍勇善戰結爲恩惠收以腹心天順初呼召此輩迎駕俱陞〉

　〈大職石亨事發冒功者俱革去此革又爲吉祥所庇不動自亨死　上厭其驕恣稍裁抑之吉祥不自安漸起〉

　〈異圖從子欽冒功封招武伯內暴殺人事學爲御史所曷　上原之而十詔戒諭勲舊之臣欽益懼遂與吉祥〉

　〈謀不乾欲幽　上予南宫而立　皇太子時孫鏜馬昂以是月卽二日畔　朝出師吉祥遂令欽約與兄都督〉

　〈鐸從兄者督都　　韜拮揮鉉達官都督伯顏也先等乘機誘殺　　　一之　　兵人宫爲亂而吉祥爲內應是日〉

--

　〈晚恭順侯吳瑾及鄱爵揮完者秃亮知具謀詣長安門吿變夜二鼓官中及頒詔侍直中官執吉祥以俟天鯀〉

　〈四鼓欽合番漢兵五百驕徂關直扺東西長安門殺錦衣衛指揮建臬洋左都御史寇淙擊傷大學士李賢廣〉

　〈寧侯劉安執王翺於東朝房時禁門覺變不開　　黨縱火焚東西皇城門及東華門朝臣悸散比時王師始集〉

　〈詔會昌侯孫繼宗將之孫鎱督諸軍先登恭顯侯吳瑾及諸將分道迎擊馬昂以精兵殿之大戰于東華門外〉

　〈自辰主午鎔敗走斬之璋爲欽所殺相拒至酉鉉以百餘騎突陣鏜發神實弓射之斬鉉及鐸於是欽走匿其〉

　〈家溺井中伯顏也歲種城遁追獲之是脫　上出御午門朝百官下吉祥等于御史獄皆伏誅籍欽等家以賞〉

　〈將士餘黨並流舊南時京師有賀三老者曹欽妻父也先是見欽聲勢日盛絕不與往來欽嘗欲爲求一官力〉

　〈辭不可及欽謀反凡戚親誅竄殆盡三老獲免〉

旌死事追封吳瑾梁國公謚忠莊贈寇深少保謚忠愍○

論滅賊功加孫繼宗太保孫鏜進封懷寧侯馬昂王翺李

賢並加太子少保進完者秃亮爲都督餘將士陞賞有差

　〈論曰甚哉吉祥欽之愚也黨與不十數輩畜衆不滿千人而上括下熙朝無可秉之隙欲以此際謀爲逆世豈〉

　〈有能濟者哉王師捕誅如孤豚腐鼠耳雖然亦幸其謀之泄也假令門啟欽革得人事倉卒起殿陛閒吉祥又〉

　〈爲之內應雖天祥　皇明諸兇必就誅殄而於國體不大有墮損哉其得蚤發而殱羣逆謂非天眷祐之不可〉

　〈也乃吳瑾之發姦孫鏜之討賊其功皆大可紀者〉

以大理寺卿李賓爲右都御史時寇深被害舉代者李賢

首薦南京刑部尙書蕭維禎　上曰此曾在吉祥處通情

吉祥力薦之非端士也乃用賓○以擒逆賊詔吿天下布

寬卹開言路○賜兵部尙書馬昂玉帶及繡金麒麟服昂

初附曹吉祥嘗薦曹欽得管大營禁兵至是以誅欽有功

